
                    ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

                                                             ՈՐՈՇՈՒՄ

                                <<__>>   -------------------- 2018 Թ. N__---Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ  28-Ի  N1738-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

           Հիմք ընդունելով <<Նորմատիվ իրավական ակտերի մասին>> ՀՀ օրենքի 33-րդ հոդվածը` Հայաստանի  Հանրապետության  կառավարությունը որոշում է.
           1. Հայաստանի Հանրապետության կառավարության 2017 թվականի դեկտեմբերի   28-ի <<Սալսա Դիվելոփմենթ>> փակ բաժնետիրական ընկերության կանոնադրական կապիտալը նվազեցնելու և <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին գույք ամրացնելու մասին>> N1738-Ա որոշման /այսուհետ՝ որոշում/ մեջ կատարել հետևյալ փոփոխությունները.

       1) որոշման 4-րդ կետը շարադրել հետևյալ նոր խմբագրությամբ.

    <<4. Գույքն ամրացնել <<Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմ>> պետական կառավարչական հիմնարկին:>>

2) որոշման 5-րդ կետում <<Հայաստանի Հանրապետության կառավարությանն առընթեր պետական գույքի կառավարման վարչության պետին>> բառերը փոխարինել <<Հայաստանի Հանրապետության տրանսպորտի, կապի  և տեղեկատվական տեխնոլոգիաների նախարարին>> բառերով:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ  28-Ի  N1738-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 ՀՀ կառավարության որոշման նախագծի ընդունման անհրաժեշտության վերաբերյալ

    ՀՀ կառավարության 2017 թվականի դեկտեմբերի 28-ի N1738-Ա որոշման 4-րդ կետի համաձայն  սահմանված էր, որ <<Սալսա Դիվելոփմենթ>> փակ բաժնետիրական ընկերությունից առանձնացված գույքը՝  Երևան քաղաքի Վազգեն Սարգսյանի 3/3 հասցեի 2104.2 քառ. մետր մակերեսով շինությունը, 493.4 քառ. մետր մակերեսով հողը  և 106 անվանում սարքավորումներն ամրացնել ՀՀ կառավարությանն առընթեր պետական գույքի կառավարման վարչությանը: Սակայն որոշման նախագիծը շրջանառելիս վարչությունը նշել էր, որ նշված շենքի և սարքավորումների վարչությանը հանձնելու դեպքում անհրաժեշտ է նաև հատկացնել դրանց պահպանման և սպասարկման համար ֆինանսական միջոցներ, որը կազմում էր մոտ 26 մլն. դրամ, որոն սակայն չեն տրամադրվել:
      Ելնելով վերոգրյաից և հաշվի առնելով, որ նշված գույքը տնօրինվում է ՀՀ տրանսպորտի, կապի և տեղեկատվական տեխնոլոգիաների նախարարության կողմից՝ անհրաժեշտություն է առաջացել փոփոխություն կատարել  ՀՀ կառավարության  2017 թվականի դեկտեմբերի         28-ի  N1738-Ա  որոշման մեջ, համաձայն որի նշված գույքը կամրացվի վերջինիս: Հարկ է նշել, որ գույքը նախարարությանն ամրացնելու առաջարկը վարչության կողմից ներկայացվել էր նաև նշված որոշումը շրջանառելու ժամանակ, որը սակայն չէր ընդունվել:
      <<Հայաստանի Հանրապետության կառավարության 2017 թվականի դեկտեմբերի 28-ի N1738-Ա որոշման մեջ փոփոխություն կատարելու մասին>> ՀՀ կառավարության որոշման ընդունումը պայմանավորված է  <<Սալսա Դիվելոփմենթ>> փակ բաժնետիրական ընկերությունից առանձնացված գույքը՝  Երևան քաղաքի Վազգեն Սարգսյանի 3/3 հասցեի 2104.2 քառ. մետր մակերեսով շինությունը, 493.4 քառ. մետր մակերեսով հողը   և 106 անվանում սարքավորումները ՀՀ տրանսպորտի, կապի և տեղեկատվական տեխնոլոգիաների նախարարությանն  ամրացնելու անհրաժեշտությամբ:

ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ  28-Ի  N1738-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ
ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

<<Հայաստանի Հանրապետության կառավարության 2017 թվականի դեկտեմբերի 28-ի N1738-Ա որոշման մեջ փոփոխություն կատարելու մասին>> ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ  28-Ի  N1738-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ  ԿԱՄ ՆՎԱԶԵՑՄԱՆ ՄԱՍԻՆ
<<Հայաստանի Հանրապետության կառավարության 2017 թվականի դեկտեմբերի  28-ի N1738-Ա որոշման մեջ փոփոխություն կատարելու մասին>> ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում: 
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ  28-Ի  N1738-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 

<<Պետական կառավարչական հիմնարկների մասին>>  ՀՀ օրենքը

ԱՄՓՈՓՈԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ  28-Ի  N1738-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ԿՈՂՄԵՐԻ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առաջարկության հեղինակը
	Առաջարկության բովանդակությունը
	Կատարված փոփոխությունները

	ՀՀ տրանսպորտի, կապի  և տեղեկատվական տեխնոլոգիաների նախարարություն 
	Դիտողություններ և առաջարկություններ չկան:
	

	ՀՀ ֆինանսների նախարարություն 
	Պարզ չէ, թե ինչով է պայմանավորված Գույքն «Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարության աշխատակազմ»  պետական կառավարչական հիմնարկին ամրացնելու անհրաժեշտությունը, հաշվի առնելով, որ ՀՀ կառավարության 06.10.2016թ. N 39 նիստի արձանագրության 23-րդ կետով հավանության արժանացած Հայաստանի Հանրապետության կողմից Երևան քաղաքի Վ. Սարգսյան փողոցի 3/3 հասցեում գտնվող շենքի ձեռքբերման միջոցառումների ծրագրի 6-րդ կետով սահմանված է, որ «Սալսա դիվելոփմենթ» ՓԲԸ-ի կանոնադրական կապիտալի նվազեցման միջոցով Գույքն առանձնացնելուց հետո ամրացվում է ՀՀ կառավարությանն առընթեր պետական գույքի կառավարման վարչությանը` ՀՀ տրանսպորտի, կապի և տեղեկատվական տեխնոլոգիաների նախարարությանը տեղակայելու համար:

Ելնելով վերոգրյալից առաջարկում ենք ներկայացնել Նախագծի ընդունման անհրաժեշտության վերաբերյալ լրացուցիչ հիմնավորումներ:

Միաժամանակ Նախագծի վերաբերյալ կարևորում ենք ՀՀ տրանսպորտի, կապի և տեղեկատվական տեխնոլոգիաների նախարարության դիրքորոշումը:


	Հաշվի առնելով, որ Երևան քաղաքի Վ. Սարգսյան փողոցի 3/3 հասցեում գտնվող շենքի պահպանման և սպասարկման համար ՀՀ կառավարությանն առընթեր պետական գույքի կառավարման վարչությանը համապատասխան միջոցներ չեն հատկացվել, ինչպես նաև այն, որ անշարժ գույքի հետ հանձնվում է նաև որոշման հավելվածում ընդգրկված բազմաթիվ սարքավորումները, որոնք շահագործվելու են  ՀՀ տրանսպորտի, կապի և տեղեկատվական տեխնոլոգիաների նախարարության կողմից, նախագծով առաջարկվում է գույքն ամբողջությամբ հանձնել վերջինիս,  հատկապես, որ նախարարությունը հայտնել է իր դրական դիրքորոշումը:
Լրացուցիչ հիմնավորումները ներկայացվել են նախագծին կից տեղեկանքում

	ՀՀ ԿԱ անշարժ գույքի կադաստրի պետական կոմիտե 
	Դիտողություններ և առաջարկություններ չկան:
	

	ՀՀ ԿԱ քաղաքաշինության կոմիտե

	ՀՀ կառավարության 2017 թվականի դեկտեմբերի 28-ի N1738-Ա որոշման 5-րդ կետի համաձայն ՀՀ քաղաքաշինության կոմիտեն և ՀՀ կառավարությանն առընթեր պետական գույքի կառավարման վարչությունը պետք է սահմանված ժամկետում ավարտեն նույն որոշման 4-րդ կետում նախատեսված աշխատանքները:

Ի կատարումն ՀՀ կառավարության վերը նշված որոշման պահանջների՝           ՀՀ քաղաքաշինության կոմիտեի կողմից կատարվել են գույքի հանձնման-ընդունման աշխատանքների իրեն վերապահված գործողությունները:

Հաշվի առնելով վերոգրյալը գտնում ենք, որ խնդրի նման կարգավորմանը կարելի է անդրադառնալ որոշմամբ սահմանված պահանջներն ամբողջությամբ կատարելուց հետո:


	Հաշվի առնելով, որ Երևան քաղաքի Վ. Սարգսյան փողոցի 3/3 հասցեում գտնվող շենքի պահպանման և սպասարկման համար ՀՀ կառավարությանն առընթեր պետական գույքի կառավարման վարչությանը համապատասխան միջոցներ չեն հատկացվել, ինչպես նաև այն, որ անշարժ գույքի հետ հանձնվում է նաև որոշման հավելվածում ընդգրկված բազմաթիվ սարքավորումները, որոնք շահագործվելու են  ՀՀ տրանսպորտի, կապի և տեղեկատվական տեխնոլոգիաների նախարարության կողմից, նպատակահարմար է այն միանգամից հանձնել վերջինիս:


